
                                                                                     Гомер юлы

                                                                                     
• Габделкаюм Габделнасыйр углы Насыйри 1825 елның 14 февралендə элеккеге Зөя өязе (хəзерге 

Зеленадол районы) Югары Шырдан авылында рухани гаилəсендə дөньяга килə. Аның əтисе һəм 
бабасы заманның  бик укымышлы кешелəре була. Əтисе, ”иҗтиһад – һəркемгə кирəк эш,” 
ягъни  кеше һəр нəрсəдə үзе тырышырга, акыл белəн эш итəргə тиеш, дип өйрəтə торган булган. 
Каюмның балалык вакыты, заманы  өчен, əнə шундый культуралы  семьяда, туган авылында уза.

• Башлангыч белемне ул ата-анасыннан ала. 1841 елда Каюмны Казандагы бер мəдрəсəгə укырга 
бирəлəр. 1855 елга кадəр ул мəдрəсəдə укып, гарəп-фарсы  теллəрен өйрəнү өстендə, үзлегеннəн 
татар телен дə яхшы үзлəштерə. Яшерен рəвештə русча да укый.

• 1855 елда аны Казандагы Духовное училищесына татар теле укытырга чакыралар. Насыйриның 
беренче практик эше – укытучылык хезмəте шунда башлана. Соңыннан ул Духовная 
семенарында татар теле укытучысы  булып  эшли. Анда укытучылар белəн таныша, алар белəн 
якыннан аралаша, алардан рус телен  һəм башка фəннəрне тырышып өйрəнүне дəвам иттерə.

• Аннары ул, Казан университетына ирекле тыңлаучы булып йөреп, югары белем ала..
• К. Насыйри семинария чарлагындагы бер бүлмəдə яши. Матди яктан көнкүреше бик үк 

җитешле булмый. Семинариядə  ул 15 ел эшли. 1871 елны  К. Насыйри, семинариядə эшлəүдəн 
туктап, татар балаларына рус теле укытуга ныклап керешə. Бу эшне алып бару җиңел булмый. 
Укыту өчен  – квартира табу, балаларны укуга тарту  буенча күп  тырышлыклар  күрсəтергə, 
төрле җəфалар чигəргə туры килə.

• Шул рəвешчə, редакцион  көчлəрнең  каршы  килүлəренə карамастан, бик авыр шартларда, зур 
газаплар күреп, Насыйри татар балаларына  рус теле  өйрəтү юлында, беренче буларак, зур 
тырышлыклар күрсəтə.

• 1879 елдан башлап, Насыйри калган гомерен, рəсми рəвештə бер җирдə дə хезмəт итмəстəн, тик 
язучылык эшенə һəм фəн хезмəтенə  генə багышлый. К. Насыйриның беренче фəнни хезмəтлəре 
үк Петербург галимнəре тарафыннан уңай бəя ала. 

• К. Насыйри халык медицинасыннан файдаланган, төрле үлəннəр белəн дəваланган, физик 
хезмəт белəн шөгыльлəнгəн. Шуның нəтиҗəсе буларак, бөтенлəй дип əйтерлек ятып авырмаган. 
Бары тик гомеренең  соңгы елларында гына аякларын җиңелчə паралич суга һəм ул үзен-үзе 
электр белəн дəвалый, гел хəрəкəттə булырга тырыша. Нəтиҗəдə, аяклар яңадан язылып, 
йөрерлек хəлгə килə.

• К. Насыйри 77 яшендə вафат була. Кабере Казанда Яңа бистəдəге татар зиаратында.



 “ Гөлзар һəм чəмəнзар” 
Казан университеты 
типографиясендə 
беренче мəртəбə1888 
елда 112 битле булып 
басыла, 
тулыландырылган 
икенче басма 1913 елда 
чыга

   “Хассы нəбатат 
”(Үсемлеклəрнең 
хасыятьлəре”) исемле 16 
битле китабы 1893 елда 
басыла.
 “һəза китабет тыйбу фи 
хəсият”( бу табиблык 
китабы хасыятьлəре белəн) 
1895 елда нəшер ителə. Бу 
Əбугалисинаның төп 
китабыннан күчермə 
булып, 16 биттəн тора.



Ярдəм итмəсəң дə – зарар кылма.

• Фəнни эшнең актуальлеге: татарлар арасында медицина- санитария белемнəрен 
əтрафлы белүче һəм аларны гамəлгə куеп, фəнни нигездə пропагандалаучы кешелəрнең 
беренчесе К.Насыйри булган.Ул халык медицинасы белəн тирəнтен кызыксына, аны 
һəрьяклап өйрəнə, туплаган мəгълүматны үзенең этнографик хезмəтлəрендə тасвирлап , 
бастырып та чыгара. Əмма,  кызганычка каршы,  мəгърифəтче галимнең бу эшчəнлеге 
һəр тарафтан өйрəнелеп , тəфсиллəп яктыртылып, əлегə кадəр медицина мəтбугатында 
тиешле дəрəҗəдə бəя алганы юк. Тиздəн  татар халкы бөтен көчен , сəлəтен фəнгə хезмəт 
итүгə багышлаган фидаи җан Каюм Насыйриның 186 еллык юбилеен билгелəп узачак. 
Əлеге фəнни эш шул күзлектəн чыгып эшлəнелде.

• Максат: халкыбызның гигиена – сəламəтлек саклау буенча белемнəрен үстерүгə телəп , 
киң халык массалары өчен популяр телдə язылган К.Насыйри мирасын фəнни юнəлештə 
өйрəнеп , бүгенге буынга җиткерү.

• Бурычлар:
• татар халкының күптөрле сынаулар аша үткəререп гамəлгə кйган дəвалау чараларын 

ачыклау;
• үз төбəгебездə үскəн дəва үлəннəренең атамаларын, кулланылышын өйрəнү;
• -халык медицинасы белəн бəйле башка хезмəтлəрне дə өйрəнү;



                                           Эчтəлек
• I Кереш өлеш.
• “ К. Насыйри хезмəтендə- халык медицинасы” темасының актуальлеге, максат 

һəм бурычлары, тикшерү объекты, предметы, методлары.
• II . Төп өлеш.
• 2.1 “ Казан татарларының ышанулары һəм гореф-гадəтлəре” – татар халкының 

аерым катламнарында сакланып калган мəҗүсилек чорларындагы 
ышануларны һəм гореф-гадəтлəрне өйрəнүгə багышланган хезмəт.

• 2.2. “ Гөлзар һəм чəмəнзар”- халык медицинасы тарафыннан күпсанлы 
үсемлеклəрнең дəвалау үзенчəлеклəрен тасвирлаган хезмəт. 

• 2.3. “ Йорт-җир”, “ Азык-төлек”, “ Аш-су əзерлəү” китапларында -  санитария-
гигиена мəсьəлəлəре. 

• 2.4.  Файдалы киңəшлəр
• III  Йомгаклау
• 3.1 К. Насыйриның халык медицинасына багышланган  хезмəтлəренең 

əһəмияте.
• 3.2 Фəнни-тикшеренү нəтиҗəлəре.
• IV Кулланылган əдəбият исемлеге.
• V. Кушымта.



I Кереш өлеш.

• Бик борынгы чорларда, əле рəсми медицинаның  төшенчəсе дə булмаган заманнарда ук, һəр халык, 
шул исəптəн татар халкы да, күптөрле сынаулар аша үткəреп, бихисап күп дəвалау чараларын гамəлгə 
куя. Менə шулай итеп, халык үзе булдырган, үзе тудырган халык медицинасы барлыкка килə.

•    Халык дəвалаучылары-табиблар һəм табибəлəр кайчан, ничек һəм нинди дару үлəннəре җыярга 
кирəклеген,  аларның үзенчəлеклəрен, аңардан дарулар ясау ысулларын, кыскасы, үз эшлəрен бик 
яхшы белеп башкарган. Алар шулай ук һəртөрле авыруларны дəвалау ысулларын  һəм алымнарын да 
яхшы белгəн һəм үзлəре булдыра алган кадəр бик күп авыруларның барлыкка килүенə һəм таралуына 
каршы көрəш тə алып барган. Аларның бик күбесенə бу өлкəдə медицина буенча язылган һəм 
басылган шəрыкъ теллəрендəге китаплардан, һəм бигрəк тə Əбү Гали Сина, Əл-Бируни һəм башка 
борынгы галимнəрнең хезмəтлəреннəн укып алган гыйлемнəре булышкан.

•    Халык үзе дə, күптөрле сынаулар үткəреп, бик күп дəвалау ысулларын уйлап тапкан. Мəсəлəн, 
тəндəге эренле шешлəрне яңа чалынган хайванның тиресен каплап торып дəвалаганнар. Кешенең 
күзенə ак төшсə,  яңа суйган ак əтəчнең җылы канын керфеклəргə сөрмə итеп тартып, яисə ак ярыга 
бик вак итеп төелгəн шикəр комы сибеп дəвалаганнар. Төндəге куе төклəрне яңа үтерелгəн аюның яки 
бүренең җылы канын, яисə тирлəгəн атның тирен сөртеп койганнар.  Бик каты теш сызлауны  авызга 
җылыткан серкə(уксус) кабып торып басканнар. Ревматизм яки башка төрле буыннар авыртуын 
күптөрле үлəннəр, чəчəклəр, яфраклар,  яшь имəн каерысын пешеклəп ясаган җылы төнəтмəдə 
озаклап утырып дəвалаганнар. Үз-үзеңне ышандыру, гипноз һəи бихисап күптөрле догалар укып 
өшкерү юлы белəн һəртөрле авыруларны дəвалаганда кеше организмына психологик тəэсир итү 
ысулы да киң кулланылган...

•    Бүгенге медицина фəне күзлегеннəн караганда, əле югарыда мисал итеп китерелгəн дəвалау 
ысуллары сабыйларча беркатлы булып та күренергə мөмкин, əмма нинди генə булуларына 
карамастан, алар күп гасырлар дəвамында халыкның сəламəтлеген саклап килгəннəр. Ничек кенə 
булса да, кешелəр бихисап авырулар белəн əнə шулай көрəшкəн һəм аларны җиңгəн дə.  Шулай 
булгач, халык медицинасының хəзерге медицина фəне  үсешенə керткəн зур өлешен дə күрергə һəм 
бəялəргə кирəк!..

•    Татарлар арасында медицина-санитария белемнəрен əтрафлы белүче һəм аларны гамəлгə куеп, 
фəнни нигездə пропагандалаучы кешелəрнең беренчесе Каюм Насыйри булган.  Ул халык медицинасы 
белəн тирəнтен кызыксына, аны һəрьяклап өйрəнə,  тупланган мəгълүматны үзенең этнографик  
хезмəтлəрендə тасвирлап, бастырып та чыгара. Əмма, кызганычка, мəгърифəтче галимнең бу 
эшчəнлеге һəр тарафтан өйрəнлеп, тəфсиллəп яктырылып, əлегə кадəр медицина матбугатында 
тиешле дəрəҗəдə бəя алганы юк.



II Төп өлеш.
•    1880 елда басылган “ Казан татарларының ышанулары һəм гореф-гадəтлəре” исемле хезмəте белəн 

Каюм Насыйри татар халкының аерым катламнарында  сакланып калган  борынгы мəҗүсилек 
чорларындагы  ышануларны һəм гореф-гадəтлəрне өйрəнүгə саллы өлешен кертə. Əлеге ышанулар 
һəм гоореф-гадəтлəрнең кайберлəренең халык медицинасына  турыдан-туры мөнəсəбəте бар...

•    “Əнə шундый ышанулардан, -дип яза  К. Насыйри, -татарларда утка төкерүне тыю сакланып калган.
Зурлар балаларны: “ Утка төкермəгез, авызыгызга тилчə-сызлавык чыга”,- дип кисəткəн. Автор 
фикеренчə, бу ышануда борынгы мəҗүсилек чорындагы” утны тере итеп күрүнең эзе сакланып 
калган”. Медицина тарихындагы моңа охшаш,анимизм дип аталган һəм табигатьтəге барлык 
предметларны җанлы дип санау күренеше- мəҗүсилек чорындагы кешенең табигать көчлəре  
турындагы хыялый-фантастик күзаллаулары рəвеше генə булып кала.

•    Авырулар җибəреп торучы явыз көчлəрне мəрхəмəтлəндерү максатында, кешелəр аларны юмаларга  
тырышканнар. Мəсəлəн, татарларның ышануынча, чəчəк авыруының  килеп чыгуында зур чəчəк 
чокырларында яшəүче “ чəчəк анасы” һəм “чəчəк хуҗасы” гаепле икəн. Аларны, юмалап, 
мəрхəмəтлəндерү һəм шуның белəн авыруның хəлен яхшырту өчен фəкыйрь кешегə хəер итеп ак 
үрдəк яки каз биргəннəр, ə авыру бала терелə башлагач, “чəчəк боткасы” пешергəннəр. Шул ук 
төркемгə түбəндəге гореф-гадəтне дə кертергə мөмкин. Əгəр инештəн яки күлдəн су эчкəн татар 
кешесе авырып китсə, аны “су тоткан” дигəннəр һəм,  бу авырудан котылу өчен, су эчкəн урынга” 
Мине су тотмасын иде!” дип бер алма, бер уч үлəн һəм бер йомырка сарысы салганнар. К.Насыйри , 
бу очракта татарларның бик борынгы заманн арда су иялəрен олылаулары, аларның күңеллəрен 
йомшартырга тырышулары һəм аларны җанлы итеп сынауларының кайтавазы күзəтелə, дип яза.

•    Əмма явыз көчлəрне юмалау һəрвакытта да булышмаган. Ул чакта аларны куркыту чарасына 
керешкəннəр. Мəсəлəн, əгəр кеше бизгəк авыруы белəн интексə, аның өстеннəн зур тере аюны атлатып 
чыгарганнар, аңа аю яки бүре тиресен каплап куйганнар, бизгəк тотып калтыранып ятканда, куенына 
елан тиресе тыкканнар. Менə шундый  гамəллəрдəн соң бизгəк  авыруы җибəргəн явыз көч артына да 
əйлəнеп карамыйча кача, дип уйлаганнар. Хатын-кыз бала тапмаган вакытларда да  кешелəр явыз 
көчлəрне куркыту чаралары кулланганнар һəм бу бу очракларны да, явыз көчлəрнең мəкерлəре 
нəтиҗəсе, дип аңлатканнар. Гади халыкта “ Бу явыз көч тимердəн курка” дигəн ышану яшəгəн һəм 
үзлəрен саклар өчен урын-җиргə балта яки башка төрле тимер корал куя торган булганнар.

• Каюм Насыйри менə мондый бер гореф-гадəтне дə тасвирлый. Татар кешесе берəр авыр кичерештəн 
яки көчле куркудан авырып китсə, дəвалаучы табиб салкын сулы савытка эрегəн,  кайнар кургаш сала 
торган булганнар. Металл, шунда ук катып,  төрле-төрле формаларга кергəн һəм дəвалаучы табиб, 
шуларга карап авыруның сəбəпчесе булган явыз көчне билгелəгəн. Шуннан соң шул кургаш эретмəсен 
авыруның муенына асып куйганнар һəм авыруның һичшиксез бетəчəгенə  ышана  торган булганнар. 
Каюм Насыйри сүзлəренə караганда, бу гореф-гадəт “куркулык кою” дип аталган.  Бу чарада да, 
авыруның тəненə явыз көчлəр кереп урнашуы сəбəпле, күптөрле чир-зəхмəтлəр барлыкка килə, дигəн 
караш чагылыш таба. Менə шуңа күрə дə бу ысуллар халык медицинасына кереп калганнар.



• Халыкта чир-зəхмəтнең рухын алдан дəвалау ысуллары да булган. Шуның кебек чараларга авыруның, 
яки авырырга ихтимал кешенең исемен үзгəртүлəр, киемен алмаштырулар, ягъни аңа кагылыр  
алдыннан  чир зəхмəтнең рухын алдап, юлын ялгыштырыр өчен яшерү чаралары кергəн.

•    Гади кешелəр арасында таралган кайбер гореф-гадəтлəрне тасвирлаганда К. Насыйри менə 
мондыена да туктала.  Котырган эт тешлəгəн кешегə 4 өйнең ян тəрəзəлəреннəн тыгылып алып җыйган 
ипи борыны ашатканнар һəм шулай дəвалагач, авыру кеше бик тиз терелеп аякка баса дип 
уйлаганнар

•    Кешенең култык астындагы  лимфа бизлəре эренлəп шешкəндə аңа “ Эт имчəге” дигəн исем 
биргəннəр. Аны да авырткан җиргə ипи  борыны белəн  кагылып,  аерым дога  укып өшкергəннəр һəм 
ул ипи борынын һəр күзе өстендə аерым бер төстəге тамгасы булган “дүрт күзле” эткə ашатканнар

•    Кешенең касык бизлəре  ялкынсынып шешкəндə аны кыя орлыгы белəн, ə тамак бакасы булганда 
киптерелгəн гөберле бака тиресе яки ташбаканың кабырчыгы белəн имлəп, аерым дога укып өшкереп 
дəвалаганнар.

•    Əлеге  санап китерелгəн гореф-гадəтлəр акылга нигезлəнгəн дəвалау төрлəре түгел, билгеле.  Алар 
хорафатларга ышанган күзаллауларга нигезлəнгəн. Касык бизен кыяр орлыгы белəн дəвалау үзенең 
тышкы кыяфəте белəн шул бизгə охшап торган кыярның аның файдасы тиячəгенə ышанудан барлыкка 
килгəн. Халык  медицинасында мондый  ысуллар белəн дəвалау киң таралган булган. Мəсəлəн, йөрəк 
авыруын тышкы кыяфəте йөрəккə охшаган үсемлек белəн, сары авыруын сары төстəге үлəн белəн 
дəвалаганнар.

• Бу гореф-гадəтлəр халык медицинасының тарихы бик ерак гасырлардан бирле яшəп килгəнлеген 
күрсəтə. Борынгы кеше үз авыруларының килеп чыгу сəбəбен белмичə, аларның асыл сəбəбе фəкать 
рухлар, җен-пəрилəр белəн бəйле, дип уйлаган. Шул күзаллауларга яраклаштырып, əлеге авырулар 
белəн көрəшү чаралары да булдырылган, авыруларны кисəтү һəм дəвалау ысуллары да барлыкка 
килгəн.

•    Бу дəвалауларның төп бурычы- авыру кешенең тəненə кереп утырган явыз рухны мəрхəмəтлəндерү 
яки бөтенлəй куып чыгару. Моның өчен төрле  тылсымлы формулалар, əфсен-төфсен укып 
тылсымлаулар һəм алар белəн бəйле хəрəкəтлəр хезмəт иткəн.  Өшкерү догасы  бөтигə əйлəнгəн һəм 
аны, чүпрəккə төреп, муенга асып йөргəннəр.

• Каюм  Насыйри берничə очракта теге яки бу ышанулар һəм гореф-гадəтлəрнең барлыкка килү 
сəбəплəрен акыл күзлегеннəн карап аңлатма бирə һəм 1909 елда Казанда басылган “Буш вакыт”  
исемле китабының 1 нче бүлегенең 4 нче битендə менə болай дип яза: ”Татарлар сулыш кысылып 
буылуны  албасты басуы белəн аңлаталар һəм мондый очракта, бармак белəн кыймылдатудан соң, 
буучы  албасты качып юкка чыга,”- дип аңлаталар. Лəкин биредə явыз көчнең катнашы юк. Бу- 
күренеш бары тик йоклаганда дөрес ятмау белəн һəм шул сəбəпле кан йөрешенең əкренəюе белəн 
аңлатыла..” 

• К. Насыйриның бу рəвешле аңлатуы бүгенге рəсми медицина күзлегеннəн чыгып караганда да дөрес.



• Халыкта таралган гореф-гадəтлəр һем əфсен укып өшкерүлəр асылда табигый шартлар белəн 
бəйле булган. К.Насыйри хезмəтлəрендə менə бу мөһим як та чагылыш таба. Мəсəлəн, аның сары су 
(водянка) һем кайбер башка авыруларны артыш агачы белəн дəва лауны тасвирлавы кызыклы. 
Хорафат ларга ышанучы кешелəрнең күзаллау ларынча, сары су авыруы явыз көчлəр тарафыннан 
җибəрелə икəн. Ə явыз көч артыш агачыннан курка икəн, һəм шуңа күрə ул агач əлеге явыз көчне 
куркыту өчен  кулланылган. Артыш агачының каерысыннан əзерлəнгəн  төнəтмə корчаңгы һəм 
башка  авыруларны дəвалаганда файдаланылган. Авыруның тəнен  шуның белəн ышкырга  һəм 
билгеле бер күлəмдə  эчəргə дə тəкъдим ителгəн. Шулай итеп артыш агачының “тылсымлы көче” 
бу очракта, чынлап та, үсемлекнең дəвалау  үзлегеннəн чыккан булган икəн.  Икенче бер карчык 
сабанның сабыннан тотып, камчы белəн кыйный-кыйный  əйдəп бара. Өченче ккарчык, шулай ук 
пумалага атланып, арттан бара.  Бу вакытта авылга берəүне дə кертмилəр,  керергə телəгəн кешене 
үтергəнче кыйныйлар. Шулай ук авылдан берəүне дə чыгармыйлар. Татарлар мондый күңелсез һəм 
куркыныч  күренешлəрне күреп, ваба качар, хайван үлəте тукталыр, дип ышаналар”

•    Бу йоланы башкаруның төп мəгънəсе-җанлы итеп күзалланган авыруны сөргəн җир сызыгының 
икенче ягына чыгармый торган тылсымлы түгəрəк белен əйлəндереп  алуга кайтып кала. Ə инде 
аның чынбарлыктагы, тормыштагы мəгънəсе исə- авыруның таралу юлында үзенчəлекле бер  
карантин чарасы булдыру. Бу йола йогышлы авыру таралган очракта, саклык чаралары күрү 
җəһəтеннəн төнлə белəн башкарылган.

•    Хайван үлəте таралган вакытта  татарлар беренче үлгəн хайванның иреннəрен, яңа йозак белəн 
биклəп, басу капкасы төбенə  күмеп куялар. Билгеле бер вакытка кадəр хайван белəн берəүне дə 
авылга кертмилəр һəм берəүне дə чыгармыйлар, шуның белəн хайван үлəте бетəчəк, дип 
ышаналар.

•     К. Насыйри үзенең “ Казан татарларының ышанулары һəм гореф-гадəтлəре” исемле хезмəтендə  
дөньяга җансыз килгəн баланы терелтү күренешен тасвирлый: “Кендек əбисе бер туктаусыз табага 
суга һəм татарлар менə мондый гамəлдəн соң баланың җаны кире кайта һем ул терелə дип 
ышаналар. Икенче очракта кендек əбисе кендекне кисмичə торып, андагы кан ны кире кендеккə 
сыгып кертə һəм шуннан соң  гына  бертуктаусыз  табага суга башлый Биредə инде, баланы 
терелтүдə тылсымлы ысуллар белен беррəттөн, акылга нигезлəнгəн алымнарның да кулланылуы 
күзəтелə.

•     К.Насыйри, чын галим буларак, үз хал кының йолаларын бизəмичə, ягъни чын дөресен яза. Ул, 
халыкның ышану ларын һем гореф-гадəтлəрен ныклап өйрəнеп, тиешле тикшеренү эшлəре 
үткəргəндə, аларның бик кыйммəтле тарихи чыганак икəненə беренче бу лып игътибар ите. Шуны 
аңлап, галим үзенең «Казан татарларының ышану лары һем гореф-гадəтлəре» исемле хез мəтендə 
һем башка хезмəтлəрендə Идел буе халыкларының, шул исəптəн татар халкының да, медицина 
тарихын өйрəнү вакытында биниһая кыйммəтле чыга нак булып хезмəт итүче бай фактик материал 
туплап бирə.



• Халык медицинасы тарафыннан  һəм хəзер рəсми рəвештə кулланыла торган мəтрүшкə, артыш агачы һəм башка төрле 
күпсанлы  үсемлеклəрнең дəвалау үзенчəлеклəрен  бик дөрес итеп билгелəп үтелгəн. Халык медицинасының əлеге 
тəҗрибəсе К. Насыйриның хезмəтендə  дə чагылыш таба.  “ Гөлзар һəм чəмəнзар”  исемле əсəрендə  К. Насыйри , 
татарча исемнəрен дə кулланып, үлəннəр һəм чəчəклəр турында  шактый тəфсилле  мəгълүматлар бирə.

•    Бу хезмəтен бастырып, мəгърифəтче галим  үз алдына фəкать  гамəли куллану  максаты куя һəм  китабының кереш  
сүзендə төрле  үлəннəр белəн дəваланганда  файдалану өчен аның бик  кыйммəтле чыганак булуын искəртеп куя.  Ул 
үзенең фикерен: “... дару үлəннəрен бик яхшы белергə һəм кулланырга кирəк”,- дип дəвам итə. Авыру кешегə үзе яшəгəн 
җирле урында, җирле табигатьтə үскəн үлəннəрнең  файдасы күп булуын ассызыклап, К. Насыйри болай дип яза: “... 
болыннарда,  урманнарда үскəн үлəннəр яшелчə  бакчаларында үскəннəргə караганда  файдалырак.  Үз Ватанында 
үскəн үсемлеклəр  чит иллəрдəн кайтарылганнарга  караганда яхшырак тəэсир итə.  Мəсəлəн,  безнең Ватаныбызда  
үсə торган ак əрем, бизгəк авыруына каршы Америкадан кайтартылганнарына караганда,  бик уңышлы кулланыла...” 
Сүз  уңаеннан əйтеп китəсем килə: “Май аенда җыйган ак əрем бүгенге көндə дə татар авылларында ашказаны 
авырулларыннан, аппетит булмаганнан, салкын тигəннəн һəм башка төрле авырулардан бик уңышлы кулланыла”. 

•     Əлеге китабында К. Насыйри, сүзен дəвам итеп, болай ди: “.... Дөресен  əйтергə кирəк, без- үзебезнең Ватаныбызда  
үскəн дару үлəннəрен  бик уңышлы итеп кулланасы  урынга, чит иллəрдəн  кайтарылганнарын  артыграк күрəбез шул.  
Ни өчен əле без чит илдəн кайтарылган  дару үлəннəре өчен  арттырып түлəргə тиешбез?.. К. Насыйри үз Ватаныбыз  
табибларын мөстəкыйль фикер йөртергə, ниндидер  дəрəҗəдə кешелəргə, бигрəк тə чит ил кешелəренə, сукырларча 
иярмəскə чакыра.  Менə бу гамəле белəн ул үзенең  чын ватанпəрвəр  икəнлеген күрсəтə.  Ул вакытта  медицинада, 
аерым алганда фармацевтика сəнəгатендə, чит иллəр өстенлеген киметү өчен  көрəш барган  чак була. Үзенең “ Гөлзар 
вə чəмəнзар” китабын бастырып, К. Насыйри əлеге көрəшкə үзенең саллы өлешен кертə.

• К. Насыйри, йөрəге əрнеп, болай дип яза :”.. Əгəр дə безнең  үзебезнең Ватаныбызга, үзебезнең халкыбызга файда 
китерəсебез килə икəн, без чын күңелдəн дару үлəннəре җыярга һəм эзлəргə керешик. Менə шул чакта инде без  
үзебездə дару үлəннəре бармы, юкмы икəнлеген яхшы белербез.  Бездəге  дару үлəннəренең үзкыйммəте арзанрак... 
Руссия халыклары  һəм барлык гади кешелəр,  бездə үскəн үсемлеклəрдəн дарулар ясап булмый, дип санарга тиеш 
түгеллəр..”. Бу хезмəтендə  К. Насыйри табибларны  халык медицинасында  кулланыла торган  дару үлəннəрен  фəнни 
тикшерү эшенə чакыра. 1885 елгы календаренда К. Насыйри чəй, кəһвə һəм каен себеркесенең дəвалау үзенчəлеклəре 
турында яза, гарəп, татар, латин теллəрендə күптөрле дару үлəннəренең исемнəрен китерə. Аның 1888 елгы  
календаренда  313 төрле дару үлəненең гарəп, татар,  фарсы, латин һəм урыс теллəрендəге исемлеге урнаштырылган.

•    К. Насыйри үзенең “ Йорт-җир”  исемле хезмəтендə  татар өйлəренең чисталыгы турында горурланып яза: “ Аларның 
идəннəрендə озын тар келəмнəр, паласлар җəелгəн, ə палас өстендə татарлар аяк киемнəре белəн йөрмилəр. Менə 
боларның барысы да торакның  гигиенасын яхшырталар һəм кешенең  сəламəтлеген саклауда булышалар,” – ди ул . Ə  
менə “Азык-төлек”  исемле хезмəтендə галим татарларның күбрəк камыр азыклары ашаулары, ризыкларның арасында 
яшелчəнең аз булуын  һəм шул сəбəпле аларның күбесенең, бигрəк тə хатын-кызларның, юан булуларын искəртə.

•    Инде килеп, “ Аш-су əзерлəү”  исемле китабында  К. Насыйри 70 төрле милли ризык  əзерлəү ысулын  тасвирлап яза. 
Шунда ук артык күп  ашауның еш кына ашказаны- эчəк юлы авыруын вакытында нинди диета белəн дəваланырга 
кирəклеген, аерым алганда, ризыкта яшелчə  булмауның зəңгелə авыруын китереп чыгаруын искəртə. Автор биредə ит  
ризыкларын яшелчə  белəн кушып ашарга тəкъдим итə, ризыкның ничек эшкəртелүен һəм башка бик мөһим 
мəгълүматлар белəн уртаклаша.



“Мең дə бер киңəш” 
                                                                                Салкын тисə нишлəргə? 

                                                            — (гөлҗимеш һəм бал салып ясалган чəй эчү бик файдалы)

Балагыз тыныч йокласын өчен түбəндəге 
эчемлеклəр ярдəмгə килер?
1) 2 ч.к. ромашка чəчəгенə 250 мл. Кайнаган су 
салып төнəтегез дə, 2 ч. К. Бал, 100мл. Сөт кушып 
болгатыгыз.
2) 1 əр ч.к. кара карлыган яфрагы һəм бөтнекне 1 
сəг. кайнаган суга салып төнзəтегез.

Озаграк яшисəгез һəм сəламəт буласыгыз 
килсə, йокыга игътибар итегез. Чөнки 
тиешенчə йокламаган кешенең гомере 
кыскара икəн. Табиблар да организм 7-8 сəг. 
ял итмəсə, иммунитет төшə, матдəлəр 
алмашы бозыла, ди. Мондый кешегə 
берничə рецепт.
1) 2 а.к. сукыр кычытканга 1 ст. кайнаган су 
салып 30 минут төнəтергə, сөзəргə. Көнгə 3 
тапкыр 1 а.к. эчəргə. Калганын суыткычта 
сакларга. 



                                                                   Йомгаклау.
• Каюм Насыйри бөтен эшчəнлегенə тирəн гуманлылык хас. Аның бу сыйфаты татар  

кешесендə үз сəламəтлегенə карата акыллы караш тəрбиялəүне максат итеп куюда, халык 
арасында  санитария-гигиена белемнəрен тарату  гамəлендə ачык күренə.

• Каюм Насыйри, татар халкын санитария-гигиена белемнəре белəн таныштырып, аларны 
гомере буенча пропагандалап, зарарлы гореф-гадəтлəргə  һəм традициялəргə, 
хорафатларга, им-том итүчелəргə каршы көрəш алып бара. Аның бу хезмəтлəре 
халкыбызның рухи мəдəнияте үсешенə керткəн биниһая зур шəхси өлеше һəм бөек 
каһарманлыгы дип бəялəнергə лаек.

 
                                                           Тикшерү нəтиҗəлəре:
• -халык дəвалаучылары_ табиблар һəм табибəлəр кайчан , ничек, нинди дару үлəннəре 

җыярга кирклегн, аларның үзенчəлеклəрен , алардан дарулар ясау ысулларын бик яхшы 
белгəннəр.

• -татар халкы һəртөрле авыруларны дəвалау ысулларын, алымнарын яхшы белгəннəр,    
үзлəре булдыра алганча, авыруларның  барлыкка килүенə һəм таралуына каршы көрəш 
алып барганнар.

• - халык үзе, сынаулар үткəреп, дəвалау ысуллары уйлап тапкан,  психологик тəэсир итү 
ысулларын кулланган

• - халык медицинасы – хəзерге медицинаның нигезе
                                                           Рекомендациялəр:
• К. Насыйриның халык медицинасы белəн бəйле хезмəтлəре өйрəнелеп, 

популярлаштырылып, татар халкының рухи казанышы ителергə тиеш.
• К.Насыйри, татар халкын санитария-гигиена белемнəре белəн таныштырып, аларны гомере 

буе пропагандалап, зарарлы гореф-гадəтлəргə һəм традициялəргə, хорафатларга, им-том 
итүчелəргə каршы көрəш алып бара. Аның бу  хезмəтлəре халкыбызның рухи мəдəнияты 
үсешенə керткəн биниһия зур шəхси өлеше һəм бөек каһарманлыгы дип бəялəнергə лаек.

•         Мəгърифəтче галимнең халык медицинасы өлкəсендəге эшчəнлеге медицина 
белгечлəре тарафыннан да өйрəнелеп бəялəнергə тиеш.

